
				এই পাতাটির মুদ্রণ সংশোধন করা প্রয়োজন। 
[ २१२ }
এই বৃদ্ধ কি গৰ্হিত ধবলতা ধারণ করিতেছে। ইহার লোল দেহ বিরক্ত হইলেও ইহার অত্যন্ত প্রিয় দেখিতেছি । ৭৬ ৷
কুমার এইরূপ চিন্তা করিয়া এবং দেহকে আপদের আস্পদ ও বিনশ্বর বিবেচনা করিয়া অত্যন্ত নির্বের্বদ প্রাপ্ত হইয়াছিলেন । ৭৭ ৷
অন্য এক সময়ে কুমার ব্যাধিযুক্ত, পূয়ব্যাপ্ত, পাণ্ডুবর্ণ ও মৃতপ্রায় একটা মনুষ্যকে দেখিয়াছিলেন । ৭৮ ৷
কুমার ইহাকে দেখিয়া নিজদেহ-উদ্দেশে চিন্তা করিয়াছিলেন, আহে৷ এই দেহে স্বভাবতঃই নানারোগের উদগম হয় । ৭৯ ৷
এই মাংসময় দেহ ক্ষণকালমাত্র পর্য্যুষিত হইলেই ক্লেদময় হয়। ইহাই মহাশ্চর্য্য । ৮০ ৷
কুমার উদ্বেগের সহিত এইরূপ চিন্তা করিয়া, শরীরের প্রতি বিচিকিৎস হওয়ায় রাজ্যসম্ভোগে হতদের হইয়াছিলেন । ৮ ।
অন্য এক সময়ে কুমার মাল্য ও বস্ত্রাচ্ছাদিত একটা শবদেহ দেখিয়াছিলেন । ইহার বন্ধুজন ঐ দেহ সৎকার করিবার জন্য, ব্যগ্র হইতেছিল । ৮২ ৷
তিনি ঐ শবটী দেখিয়া সহসা উদ্বেগ, দয়া, দুঃখ ও ঘৃণায় আকুল হইয়৷ বহুক্ষণ এই নিঃসার সংসারের পরিহারবিষয়ে চিন্ত| করিয়াছিলেন । ৮৩ ৷
এই ব্যক্তি মহাপ্রস্থানযাত্রায় হৃদয়ে সংলগ্ন কৰ্ম্মময়ী মালার স্যায় একটা দীর্ঘমালা বহন করিয়া প্রেতবনে গমন করিতেছে । ৮৪ ৷
অহো বিষয়াভ্যাস ও বিলাসে অধ্যবসায়বান মনুষ্যগণের অন্তকালে এই কষ্টকর কাঠ ও পাষাণের তুল্যাবস্থা প্রাপ্তি হয়। ৮৫ ৷
উদ্বেগন্ধপ বারিময় ভবসাগরের বুদ্ব দতুল্য, কালরূপ বায়ুদ্বারা আকুলিত, কৰ্ম্মময় লতাগ্রস্থিত পুষ্পসদৃশ এবং মায়াবধূর নয়নবিলাসসদৃশ এই দেহে পুরুষগণের কেন স্থিরতাভিমান হয়। ৮৬ ৷

